
Kelajagi buyuk davlatimiz taraqqiyoti uchun muhim hujjat hisoblangan “Kadrlar 

tayyorlash milliy dasturi”da yosh mutaxassislarga qo„yilgan talablarning negizida talabalarda 

mustaqil fikrlash qobiliyatini mukammal shakllantirish yotadi. Bu sohada ijobiy natijalarga 

erishish uchun ta‟lim jarayonida talabalar mustaqil ishlarini samarali tashkil etish alohida va 

o„ziga xos ahamiyat kasb etadi. Shu sababli talabalar mustaqil ishlarini tashkil etishning 

samaradorligini oshirish uchun fan o„qituvchilari tomonidan talabalarga mustaqil ish sifatida 

berilayotgan mavzu va topshiriqlarni rejalashtirishda talabalarning tayanch va nazariy bilimlari, 

erkin va chuqur fikrlashlari, mantiqiy mushohada qilishlari hamda amaliy ko„nikmalari kabi 

qobiliyatlarini qat‟iy e‟tiborga olish maqsadga muvofiqdir. 

Xozirgi jadal sur‟atlarda rivojlanayotgan vaqtda ta‟lim samaradorligini oshirishning eng 

maqbul yo„li – mashg„ulotlarni interfaol metodlar yordamida tashkil etish, deb qaralmoqda. 

Xo„sh, interfaol metodlarning o„zi nima? Ular qanday didaktik imkoniyatlarga ega? Ta‟lim 

jarayonida interfaol metodlarning o„rinli, maqsadga muvofiq qo„llanilishi qanday samaralarni 

kafolatlaydi? 

Mantiqiy nuqtai nazardan interfaollik, eng avvalo, ijtimoiy subyektlarning suhbat (dialog), 

o„zaro hamkorlikka asoslangan harakat, faoliyatni olib borishlarini ifodalaydi. 

Har bir darsning rang-barang, qiziqarli bo„lishi avvaldan puxta o„ylab tuzilgan darsning 

loyihalashtirilgan texnologik xaritasiga bog„liq. 

Tarbiyaning bosh maqsadi – yoshlarda savodxonlikni, ongni, madaniyatni 

yuksaltirishdan iboratdir. Bu esa shaxsning kamol topish faoliyati vositasida aniq iqtisodga 

bog„liq, nazariy bilimlar tizimini, shuningdek, bilim, ko„nikma va malakalar majmuasi, 

o„rganuvchining ongiga bevosita ta‟sir etishga imkon beruvchi bosqichlarni amalga oshirishdir. 

Zamonaviy pedagogik texnologiyalarni ishlab chiqish va amalga oshirish ilmiy muammo 

sifatida o„quv yurtlarida maxsus ilmiy tadqiqotlar olib borishni ko„zda tutadi. Bunda eng 

avvalo, quyidagilarni aniqlash lozim: 

 zamonaviy pedagogik texnologiyalarni ishlab chiqish va amaliyotga joriy etish uchun 

ijtimoiy-pedagogik asoslar mavjudligini aniqlash; 

 ta‟lim majmui sifatida nimani anglatishi va qanday tarkibiy qismlardan tashkil 

topganligini belgilash; 

 pedagogik texnologiyaning funksional majmui jarayon sifatida nimalardan iboratligini 

aniqlash; 

 pedagogik texnologiyaning majmualar nazariyasining asosiy qonuniyatlariga mosligini 

nazoratda tutib turish yo„l-yo„rig„ini ishlab chiqish. 

Shuni aytish lozimki, zamonaviy pedagogik texnologiyalar, pedagogika ilmining tadqiqot 

obyekti sifatida, aniq fanlarni o„qitish uslubi bo„libgina qolmay, balki ijtimoiy-iqtisodiy fanlarni 

o„qitishga ham yangicha yondashuv sifatida qayd qilinishi kerak. 

Talabalarning mustaqil ishlarini samarali tashkil etishda har bir fanning hususiyatlaridan 

kelib chiqqan holda o„quv mashg„ulotlarining barcha (ma‟ruza, amaliy, laboratoriya) turlari 

bo„yicha auditoriyadagi mustaqil ish hamda auditoriyadan tashqari mustaqil ish shakllari 

alohida ahamiyatga egadir. 

Ma‟ruza mashg„ulotida talabalar mustaqil ishini tashkil etishda ma‟ruza o„qituvchisi 

tomonidan birinchi ma‟ruza mashg„ulotida mustaqil ish mavzulari va har bir mavzuga tegishli 

adabiyotlar to„g„risida ma‟lumotlar hamda internet tarmog„i manzillari aniq ko„rsatilgan holda 

talabalarga yetkazilishi talab etiladi. Mustaqil ish sifatida nisbatan sodda, dolzarb mavzularni 

tanlanishi va har bir mavzu ma‟lum bir jarayonning sodir bo„lishi mexanizmini o„rganishga 

qaratilgan bo„lishi hamda uni mukammal o„zlashtirilishi talaba ongida mazkur jarayonning 

sodir bo„lishi mexanizmi to„g„risida aniq tasavvur shakllanishini ta‟minlaydi. Shu bilan bir 

qatorda talabalar mustaqil ishlari mavzularini tanlashda bunday yondashish talabalarni fanga 

qiziqishini hamda bilimlarini muntazam ravishda orttirib boradi. 

Talabalarda mustaqil ishni boshlang„ich tayyorlash jarayonining nisbatan qiyin kechish 

holati, ularda mustaqil ishni tayyorlash ko„nikmasini yetarli darajada shakllanmaganligi bilan 

bog„liq bo„lib, uni bartaraf etish talabalardan muntazam shug„ullanishni va zaruriy holatlarda 

fan o„qituvchisidan tegishli maslahat hamda mavzuga oid ma‟lumotlarni olish bilan izlanishni 

davom ettirib borishni talab etadi. Mustaqil ishni xuddi shunday tizimli tayyorlash talabalarda 

ko„nikma hosil qiladi. 

O„quv mashg„ulotlarining barcha turlari bo„yicha mustaqil ishlarni bajarish talabalarda 

mustaqil ishlash ko„nikmasini shakllantiradi hamda kurs ishlari, malakaviy amaliyotlar 

hisobotlarini tayyorlash va bitiruv malakaviy ishlarni mustaqil bajarishlari uchun muhim zamin 

yaratadi. 

